
I nderuar z. Vocaj,

Duke ju falenderuar pér bashképunimin e deritanishém dhe duke vlerésuar angazhimin
dhe punén e té gjithé stafit té institucionit gé ju drejtoni, si dhe frymén e miré té
bashképunimit dhe mirékuptimit midis institucioneve tona, né vijim po ju njohim mbi
vizitén inspektuese geé institucioni i Avokatit t¢ Popullit kreu né Komisariatin e
Policisé nr.3 né Tirané mé daté 05.02.2024.

Mekanizmi Kombétar pér parandalimin e torturés, trajtimit ose dénimit té egér,
cnjerézor ose poshtérues, seksion prané Avokatit té Popullit, né vijim Mekanizmi
Kombétar (MKPT), bazuar né nenin 19/1 té ligjit nr.8454, daté 04.02.1999, “Pér
Avokatin e Popullit”, i ndryshuar dhe nenin 81 té ligjit nr. 81/2020, “Pér té drejtat dhe
trajtimin e té dénuarve me burgim dhe té paraburgosurve” Kreu njé inspektim né
ambientet e privimit té lirisé té personit né Komisariatin e Policisé nr.3 né Tirané.

Inspektimi u krye sipas njé Plani Vjetor Inspektimi té miratuar nga Avokati i Popullit.
Né pérbérje té grupit inspektues ishin znj. Nertila Qafzezi dhe znj. Gloria Carkaxhiu
me detyré Nd/Komisionere prané Mekanizmit Kombétar.

Inspektimi kishte si géllim verifikimin e respektimit té standardeve té pércaktuara né
ligjin nr.108/2014 “Pér Policin€ e Shtetit”, i ndryshuar, Urdhrin e Drejtorit té
Pérgjithshém té Policisé sé Shtetit nr. Urdhér 1720, daté 20.11. 2023 pér miratimin e
procedurés standarde “Trajtimi dhe sigurimi i personave té arrestuar/ndaluar né
ambientet e Policisé sé Shtetit, evidentimi dhe zgjidhja e kérkesé/ankesave té tyre” dhe
Urdhrin e Drejtorit té Pérgjithshém té Policisé sé Shtetit nr.894, daté 19.07.2022, pér
miratimin e procedurés standarde “Rregullat pér trajtimin e shtetasve qé shogérohen
né mjediset e policisé”.

Institucioni i Avokatit té Popullit, pasi u njoh me konstatimet e grupit inspektues dhe
nivelin e zbatimit té rekomandimeve té Iéna nga inspektimi i vitit té kaluar, ka
detyrimin ligjor t’ju parashtrojé konkluzionet pérfundimtare, qé€ do t€ gjeni mé poshté:

Shénime té pérgjithshme

Né pérputhje me metodologjiné e zhvillimit té inspektimit né institucionet ku mbahen
e trajtohen shtetas té ciléve ju éshté privuar liria, grupi i punés u takua me shefin e
Komisariatit té Policisé nr.3 Tirané z. Bledar Rreshka i cili u vu né dijeni lidhur me
géllimin e inspektimit.

Né vijim, shefi i komisariatit raportoi pér grupin e inspektimit, mbi masat e marra pér
realizimin e rekomandimeve té léna nga Institucioni i Avokatit t€ Popullit né
inspektimin e méparshém, né lidhje me masat e marra pér pérmirésimin e ambientit té
shogérimit, sipas kushteve dhe kritereve té pércaktuara né procedurat standarde dhe
aktet ndérkombétare pér kété géllim.

Grupi i punés né vijim inspektoi ambientet e shogérimit, té gjitha zyrat e punés té
punonjésve té policisé, si dhe u njoh me dokumentacionin pérkatés ku pasqyroheshin
veprimet e kryera me personat e shogéruar dhe té arrestuar apo ndaluar.

Grupi i monitorimit, pasi mori informacionin e nevojshém inspektoi ambientet e
shogérimit, zyrat e punonjésve té policisé, si dhe u njoh me dokumentacionin pérkatés
ku pasgyroheshin veprimet e kryera me personat e shogéruar dhe té arrestuar apo
ndaluar.

Né Komisariatin e Policisé nr.3 Tirané, oficerét e policisé gjygésore i kryenin veprimet
procedurale me shtetasit né zyrat e tyre. Kéto zyra nuk ishin t¢ monitoruara dhe

ndérkohé né kété organ nuk kishte ambiente té vecanta intervistimi t& monitoruara me
kamera pér kéqyerjen e veprimeve procedurale nga oficerét e policisé gjygésore.

Nga monitorimi gé u bé zyrave té oficeréve té policisé gjyqgésore, nuk u gjetén sende
prania e té cilave té ekspozonte dhuné tek personat me té cilét ata kryenin veprime
procedurale. Né kété Komisariat ishte njé dhomé magaziné pér administrimin dhe
ruajtjen e provave materiale, specialistja e magazinés gé ndodhej né kété ambient
mbante té gjitha provat materiale té administruara gjaté procedimeve penale nga
specialistét e krimeve si dhe materialet e tjera té ndryshme sipas regjistrave pérkatés
té ndaré mé vehte pér secilén kategori.

Nga verifikimi i zbatimit té rekomandimeve té Avokatit té Popullit né inspektimin e
méparshém, rezultoi se':

1. Ishin marré masat pér nxjerrjen e pérgjegjésive pér mos garantimin e kushteve
dinjitoze pér personat e shogéruar dhe ndaluar prané komisariatit nr.3, por edhe
pér shkeljen e té drejtave té qytetaréve e lidhur me komunikimin e kohés té sé
drejtave dhe zhvillimin e intervistave né ambiente té pérshtatshme.

2. Ishin marré masat nga Drejtori i Drejtorisé Vendore pér drejtuesit e komisariatit
pér mos zbatimin e rekomandimeve té pérséritura t€ Avokatit té Popullit, dhe
komunikimi né vijim té masave té marra né lidhje me to. Pér kété rekomandim me
shkresén nr. 5926/3 prot., daté 31.05.2023 D.V.P. Tirané na éshté béré me dije se
né vijim té kétij rekomandimi menjéheré éshté punuar nga drejtuesit dhe nga
punonjésit e policisé né vijim pér respektimin e standardeve dhe akteve té tjera
ligjore dhe nénligjore né fuqi.

3. Ishin marré masat pér pajisjen me kartén e té drejtave té personave té shogéruar,
qé né momentin e shogérimit né mjediset e kétij komisariati.

4. Ishin marré masat pér plotésimin me korrektési té “Procesverbalit té
Shogérimit”, duke shénuar orén faktike kur ata jané shogéruar pér né organin e
policisé, pra orén kur personit i shté privuar liria dhe jo vetém orén kur pérpilohet
procesverbali pérkatés nga oficeri i policisé gjyqgésore.

5. Ishin marré masat pér plotésimin me korrektési té rubrikés “Njoftimi i
familjaréve” tek Regjistri i personave té shogéruar dhe evidentimi i tyre né kété
regjistér.

! Rekomandim dt.16.06.2022 ProtK4/121-2 Prot pér inspektimin e kryer né komisariatin e policisé nr.3
Tirané.



Ndérkohé, grupi i inspektimit konstatoi se nuk kishin gjetur zbatim rekomandimet
e méposhtme:

1. Nuk ishin marré masa pér rikonstruksionin e dhomave té shogérimit dhe
sigurimin e kushteve té géndrimit pér té shogéruarit sipas kapaciteteve.

2. Nuk ishin marré masa pér marrjen né dorézim dhe vénien né funksionim té
ambientit pér intervistim e té miturve né konflikt me ligjin, dhe nxjerrjen e
pérgjegjésive ndaj punonjésve té cilét nuk kané marré masa pér vénien né funksion
té kétij ambienti ndonse i pérfunduar prej vitesh.

3. Nuk ishin marré masa pér krijimin mé vete té zyrés ku merren né pyetje personat
e shogéruar si dhe instalimin e sistemit t€ monitorimit me kamera brenda saj, pér
monitorimin e veprimeve procedurale nga oficerét e policisé gjygésore.

4. Nuk ishin marré masat menjéhershme pér lyerjen dhe dezinfektimin e
vazhdueshém té ambienteve té kétij komisariati dhe né vecanti ambientin e dy
dhomave té shogérimit.

Né pérfundim té inspektimit, u konstatua se né ambientin e shogérimit né Komisariatin
e Policisé Nr.3 né Tirané, vazhdonin té ishin té pranishme mjaft problematika, té cilat
do ti paragesim si mé poshté:

Ambientet e shogérimit dhe kushtet e tyre

Ambienti i shogérimit né Komisariatin e Policisé nr.3, Tirané, nuk éshté i ndértuar
sipas parashikimeve t€ béra né ligjin nr.108/2014 “Pér Policiné e Shtetit” i ndryshuar,
dhe procedurés standarde dhe Urdhrin e Drejtorit té Pérgjithshém té Policisé sé Shtetit
nr.894, daté 19.07.2022, pér miratimin e procedurés standarde “Rregullat pér trajtimin
e shtetasve qé shogérohen né mjediset e policisé”, ku parashikohet se dhomat e
shogérimit duhet té jené me sipérfage dhe hapésira té bollshme pér géndrim, si dhe té
ndara mé vete pér graté, meshkujt madhoré dhe té miturit.>

Ambienti i shogérimit ndodhej né katin e paré té godinés té komisariatit dhe kishte 2
(dy) dhoma shogérimi. Dhoma e shogérimit pér té rriturit ishte me pérmasa 4x2m,
ndérsa dhoma e shogérimit pér femra dhe té€ mitur ishte me pérmasa 4x3m. Cdo dhomé
kishte nga 1 stol pér géndrimin ulur té shtetasve té cilét ishin té fiksuar dhe té pa
lévizshém.

2 Pika 4 e procedurés standarde “Rregullat pér trajtimin e shtetasve gé shogérohen né mjediset e
policisé . e.1 N& njésité vendore policore ndértohen ambientet e shogérimit té ndara mé vete pér
personat madhoré, té mitur dhe femra, té cilat kané sipérfage nga 16-20 m? secila.



Kapaciteti i deklaruar i dhomave ishte pér mbajtjen dhe géndrimin e deri 10 personave
té shogéruar. Nga statistikat e nxjerra nga regjistri pér evidentimin e té dhénave té
personave té shoqéruar, rezultoi se pér periudhén Janar 2024 ishin shogéruar gjithsej
136 persona nga té cilét 12 gra dhe 6 té mitur.

Dritarja e dhomés ku géndronin té shogéruarit né moshé madhore, ishte me pérmasa
té vogla dhe nuk krijonte mundési pér ajrim dhe ndricim té ploté natyral, kjo dhomé
kishte lagéshtiré té theksuar dhe né té ndihej eré e réndé. Né vlerésimin e MKPT-sé
ishte i pamundur géndrimi né kété ambient.

Ndérsa, dnoma ku géndronin shtetaset e shogéruara femra dhe té mitur, ishte me dritare
me pérmasa normale gé lejonte ajrimin dhe futjen e drités natyrale.

Té dyja dhomat kishin ndri¢cim nga rrjeti elektrik. Né pjesén e jashtme, dritaret ishin
té siguruara me rrjeté té hollé hekuri.

Dyert e dhomave ishin prej druri té veshura me llamariné dhe mbylleshin nga jashté
me shul dhe celés. Mjedisi i shogérimit dhe ambientet e tjera té komisariatit nuk kishin
sistem gendror pér ngrohje.

Né Komisariatin e Policisé nr.3 Tirané nuk kishte tualete té ndara mé vete pér gra
dhe burra sipas parashikimeve né procedurén standarde dhe tualeti i vetém pér
personat e shogéruar ndodhej né katin e dyté té kétij komisariati.

Né ambientin dhe dhomat e shogérimit té komisariatit, ishin té instaluara kamera pér
mbajtjen né vézhgim té korridorit dhe té dhomave né mjedisin e shogérimit, té cilat
monitoroheshin nga punonjésit e policisé, népérmjet kompjuterit i cili ndodhej né
zyrén e informacionit. Administrimi i pamjeve filmike kryhej nga DPSH.

Né dhomat e shogérimit nuk u konstatuan sende apo mjete té tilla, té cilat mundet té
shérbenin pér kryerjen e vetévrasjeve apo pér kundérveprim ndaj punonjésve té

policisé.

Né kohén e kryerjes sé inspektimit nuk kishte asnjé person té shogéruar né ambientet
e kétij komisariati.

Regjistri i personave té shogéruar, ndaluar/arrestuar dhe evidentimi i tyre

Né Komisariatin e Policisé nr. 3, Tirané, “Regjistri i evidentimit té t& dhénave pér
personat ¢ shoqéruar” ishte i tipit “Model nr.1”, sipas procedurave standarde



“Rregullat teknike t& shoqérimit né mjediset e Policisé sé Shtetit”, 1 cili mbahej né
zyrén e informacionit dhe ishte i sekretuar e i plotésuar sipas rubrikave.

Té gjithé personat e shogéruar né organin e policisé sipas dispozitave té ligjit nr.
108/2014 “Pér Policin€ e Shtetit” regjistroheshin né kété regjistér nga punonjésit e
zyrés sé informacionit. Nga kéqyrja e kétij regjistri rezultoi se, regjistri ishte i sekretuar
dhe rubrikat e tij ishin plotésuar nga punonjésit e zyrés sé informacionit. Koha e
géndrimit né gjendje shogérimi ishte e ndryshme nga 1 deri né 10 oré né raste té
veganta.

Ndérkohé, pérgjaté kéqyrjes sé kétij regjistri konstatuam se rubrika e regjistrit mbi
njoftimin e familjaréve ishte i plotésuar né ményré korrekte, ndryshe nga njé vit mé
paré kur kjo rubriké ishte e paplotésuar. Pérgjaté inspektimit konstatuam se né regjistér
ishte i shénuar emri i familjarit t¢ njoftuar me numrin e telefonit pérkatés, i cili
identifikon familjarin gé ka marré dijeni®. Kjo proceduré bazuar né Urdhrin, nr. 938
daté 24.07.2019 té Drejtorit té pérgjithshém té Policisé sé Shtetit e pércaktuar né
“Procedurén standarde té punés pér “Rregullat teknike t€ shogérimit né mjediset e
Policisé se Shtetit ” ku né pikén a.1.2 citohet se: Regjistri i Evidentimit t€ Personave
té Shogéruar: Té dhénat pér realizimin e té drejtés pér njoftimin e familjaréve/aférmve
pér shogérimin si: emri, atésia, mbiemri dhe numri i telefonit té personit gé éshté
njoftuar pér faktin e shogérimit dhe té vendndodhjes sé personit té shogéruar, si dhe
orén e njoftimit.

Né kété komisariat, punonjésit e policisé zbatonin detyrimin ligjor té parashikuar né
nenin 109/5 dhe 122/5 té ligjit nr. 108/2014 “Pér Policiné e Shtetit”, i ndryshuar, si
dhe né kapitullin VII, pika a.3.4 t& procedurave standarde “Rregullat teknike té&
shogérimit né mjediset e Policis€é sé Shtetit”, pér plotésimin dhe dhénien e
procesverbalit té€ veprimeve té kryera me té shogéruarit nga punonjésit e policisé, gé
ishin ngarkuar me detyrén e kryerjes sé verifikimit dhe trajtimin e ¢éshtjes pérkatése.
Nga kéqyrja e “Procesverbalit t&¢ Shoqérimit”, konstatuam se né kéto procesverbale
shogérimi shénohej ora faktike kur ata jané shogéruar pér né organin e policisé, pra
orén kur personit i éshté privuar liria.

3 Masat mbrojtése, vecanérisht né fazat e hershme té shogérimit, jané thelbésore pér té
parandaluar abuzimet. Kéto masa pérfshijné: dhénien e informacionit té té shogéruarve
pér té drejtat e tyre; sigurimin e aksesit te njé avokati; njoftimin e anétaréve té familjes

dhe/ose njé palé té treté pér personin.

4 Urdhéri, nr 938 daté 24.07.2019, Pocesverbali i veprimeve té kryera me personin e shogéruar: né pikén
a.3.2 pércaktohet se — Ky procesverbal pasi plotésohet duke hedhur té gjithé té dhénat sipas pércaktimeve
dhe rubrikave té pércaktuara né t&, nénshkruhet né fund té ¢do fageje nga punonjési i policisé gé ka kryer
veprimet dhe nga veté personi i shogéruar.



Gjithashtu, komisariati kishte regjistér mé vehte pér evidentimin e té dhénave té té
miturve né konflikt me ligjin, si dhe regjistér pér evidentimin e kérkesé/ankesave té
personave té shogéruar, té arrestuar dhe té ndaluar, sikurse parashikohet né nenin 115
té ligjit nr. 108/2014 “Pér Policiné e Shtetit”, i ndryshuar.

Pér periudhén e inspektimit nuk ishte evidentuar asnjé kérkesé apo ankesé nga ana e
personave té shogéruar dhe té ndaluar/arrestuar né mjediset e kétij komisariati.

Né Komisariatin e Policisé nr. 3 né Tirané personat e shogéruar kishin akses né ujé
pijshém né ¢do kohé ndérsa pérsa i pérket marrjes sé ushgimit kjo realizohej vetém
nga familjarét me kérkesé té tyre.

Nga verifikimi i regjistrave té personave té shogéruar, koha mesatare e géndrimit né
komisariat varionte nga 1-5 oré.

Ambientet e sigurisé/kushtet e tyre dhe trajtimi i té ndaluarve/arrestuarve dhe i
té shogéruarve.

Né Komisariatin e Policisé nr.3 Tirané, nuk kishte ambiente sigurie. Personat té
arrestuar/ndaluar, pasi pérfundonin veprimet procedurale nga punonjésit e policisé,
dérgoheshin né “Bllokun e Siguris€ Tirané”.

Ambientet e intervistimit

Né Komisariatin e Policisé nr.3 né Tirané, nuk ka njé dhomé mé vete té monitoruar
me sistemin e kamerave, qé té shérbejé pér intervistimin/ marrjen né pyetje té
personave té shogéruar nga punonjésit e policisé, pér té cilét ekzistojné kushtet e
pércaktuara né ligj se ka dyshime té arsyeshme gé kané kryer njé vepér penale.
Gjithashtu né raportin drejtuar Qeverisé Shqiptare mbi vizitén e KPT né Shqipéri té
kryer né datat 4-15 maj 2023 éshté evidentuar garté nevoja e krijimit t¢ dhomave té
intervistimit®: Né fakt, njé strukturé e tillé mund té sigurojé njé regjistrim té ploté dhe
autentik té procesit té intervistimit, duke lehtésuar né masé t€ madhe hetimin e ¢do
pretendimi pér keqtrajtim. Ky fakt éshté né interes si té personave gé jané keqtrajtuar
nga policia, ashtu edhe té punonjésve té policisé gé jané pérballur me pretendime té
pabaza se jané pérfshiré né keqtrajtime fizike apo presione psikologjike.

Né parim, regjistrimi audio-vizual duhet t&¢ mbulojé té gjitha fazat e marrjes né pyetje
nga policia, duke pérfshiré dhénien e informacionit pér té drejtat né fillim té intervistés.
Kjo do té sigurojé gé marrja né pyetje nga ana e policisé té kryhet né pérputhje me

5 electronic recording of police interviews, fg,13, https://rm.coe.int/1680ae233b.



ligjin dhe do té ndihmojé né parandalimin e ¢do praktike t& nénshtrimit té personave
té ndaluar né marrje né pyetje joformale pérpara marrjes né pyetje zyrtare.

KPT inkurajon autoritetet shqiptare té zgjerojné aplikimin e regjistrimit audio-vizual
té intervistave té policisé pér marrjen né pyetje té té gjithé personave té ndaluar.

Avokati i Popullit e konsideron procesin e intervistimit té personave té shogéruar né
njé ambient mé vete, qé té jeté i monitoruar népérmjet sistemit té kamerave té sigurise,
si njé element parésor pér mbrojtjen e té drejtave dhe lirive té njeriut, pasi monitorimi
filmik ka efekt parandalues pér kryerjen e veprave té dhunshme dhe té dénueshme, si
nga ana e té shogéruarve, ndaluarve e arrestuarve, ashtu dhe nga veté punonjésit e
policisé sé shtetit ndaj tyre.

Gjithashtu, edhe intervistimi apo marrja né pyetje e té€ miturve né konflikt me ligjin gé
shogérohen né mjediset e kétij komisariati, kryhej né zyrat e punés té punonjésve té
policisé dhe jo né ambiente té vecanta, sikurse éshté e parashikuar né dispozitat e Kodit
té Drejtésisé Penale pér t& Mitur dhe procedurén standarde®. Avokati i Popullit e
konsideron me réndési té vecanté faktin se, intervistat me té miturit duhet té realizohen
né njé ambient té pérshtatshém dhe té pajisur me orendité e nevojshme si tavolina dhe
karrige, né njé mjedis sa mé té geté, pa shtréngime fizike dhe presione psikologjike.
Né kushtet aktuale gé ndodhen zyrat e punés té punonjésve té policisé, intervistimi i
tyre mund té shkaktojé traumatizim plotésues te té miturit.

Nga inspektimi u evidentua se, né kété komisariat ishte krijuar njé ambient me dy
dhoma pér intervistimin e té miturve nga financimi i projektit suedez, me ambiente té
ndara dhe té pajisura me orendité e nevojshme, sipas parashikimeve ligjore. Ky
investim ndonése i pérfunduar prej vitesh, nuk ishte véné né funksionim. Intervistimi
I té miturve né vazhdimési kryhej né zyrat e punonjésve té policisé. Njé konstatim ky
i Institucionit té Avokatit té Popullit i cili ka rekomanduar pérgjaté viteve 2020, 2021,
2022, 2023, pér marrjen e masave dhe vénien né funksionim té kétyre dhomave por
ngelet njé rekomandim i pazbatuar.

Né pérgjigjen zyrtare me shkresé Nr.5926/3 Prot dat. 31.05.2023, Drejtoria Vendore e
Policisé Tirané na béné me dije se: Ambienti i financuar nga Projekti Suedez pér
intervistimin e t& miturve né konflikt me ligjin, nuk ka gené funksional pér oficerét e
trajnuar, pasi kéto zyra nuk jané dorézuar nga strukturat pérgjegjése.

Avokati i Popullit shpreh shqgetésimin e thellé se ndonése né kété komisariat ka njé
investim té finalizuar prej 5 vitesh i cili éshté né interesin mé té larté té fémijés,

® Kreu VII. Pika 2.1/k e procedurés standarde thuhet se: “I mituri né konflikt me ligjin gézon té& drejtat e
parashikuara né Kodin e Procedurés Penale si dhe té drejtat e posagme té parashikuara né Kodin e Drejtésisé
Penale pér té Mitur”. I mituri duhet t¢ mbahet né dhoma/ambiente té ndaré nga personat madhoré dhe té
ndaré nga t€ miturit e tjer€ sipas gjinis€”.



personat e mitur vazhdojné té merren né pyetje né dhomat e punés té punonjésve té
policisé té cilat nuk plotésojné standardet dhe bien ndesh me Kodin e Procedurés
Penale si dhe té drejtat e posagme té parashikuara né kété Kod’.

Ndihma juridike, psikologjike dhe kujdesi mjekésor

Né Komisariatin e Policisé nr.3, zbatohej detyrimi ligjor i parashikuar né nenin 109/5
dhe 122/5 t€ ligjit nr. 108/2014 “Pér Policiné e Shtetit”, 1 ndryshuar, si dhe n€ kreu
VII, pika a.3.4 té procedurave standarde, pér plotésimin dhe dhénien e procesverbalit
té veprimeve té kryera me té shogéruarit nga punonjésit e policisé qé ishin ngarkuar
me detyrén e kryerjes sé verifikimit dhe trajtimin e ¢éshtjes pérkatése.

Gjaté inspektimit, u bé kéqyrja e dokumentacionit gé ndodhej né zyrén e informacionit
ku rezultoi se, ndaj personave té shogéruar nga punonjési i policisé mbahej njé
procesverbal tip 1 emértuar “Formulari 1 raportit t€ shoqérimit ose ndalimit/arrestimit”,
si dhe zbatohej detyrimi ligjor i parashikuar né nenet 34/b, pika 2 dhe 251 té K.Pr.P,
g€ personit t€ ndaluar/arrestuar duhet t’i jepet dhe t€ mbajé me vete njé kopje té
procesverbalit té ndalimit/arrestimit.

Nga pyetja e punonjésve té policisé rezultoi se né rastet kur té& ndaluarit/arrestuarit
madhoré té cilét nuk kishin mundési financiare pér té pajtuar avokat privat kérkonin
ndihmé juridike, atyre ju sigurohej mbrojtja me avokat té caktuar kryesisht.

Pérgjaté inspektimit u konstatua se nuk kishte njé listé té afishuar né ambientet e
komisariatit ku mund té evidentoheshin avokatét kryesisht, gjithashtu nuk ishte
evidentuar né regjistrin e informacionit nése avokatét kishin gené té pranishém.
Gjithashtu kjo problematiké éshté trajtuar né raport drejtuar Qeverisé Shqgiptare mbi
vizitén e KPT né Shqipéri té kryer né datat 4-15 maj 2023.

KPT-ja bén rekomandime té hartuara pér té pérmirésuar funksionimin né praktiké té
masave mbrojtése ligjore. Kérkohet gjithashtu veprim pér té siguruar gé té gjithé
personat e ndaluar nga policia té jené plotésisht té& informuar pér té drejtat e tyre qé
nga fillimi i hegjes sé lirisé. KPT- ja gjaté vizités né organet e policisé sé Shtetit ka
konstatuar se: “Ka pretendime se oficerét e policisé kishin pranuar kérkesat e
personave té shogéruar arrestuar/ndaluar pér avokat kryesisht vetém pas njé vonese té
konsiderueshme, né ményré g€ t€ mund t’i pyesnin ata n€ ményré joformale pér veprén

e dyshuar pa praniné e njé avokati”®,

" Ligj Nr. 37/2017 Kodi | Drejtésisé Penale Pér Té& Mitur.
8 https://rm.coe.int/1680ae233b, fq nr.3, raport drejtuar Qeverisé Shgiptare mbi vizitén e KPT né Shqipéri
té kryer né datat 4-15 maj 2023.

Pérgjaté inspektimit punonjésit e policisé i parashtruan grupit té inspektimit, se né
rastet kur té ndaluarit/arrestuarit ishin té mitur, veprimet procedurale kryheshin né
praniné e detyrueshme té avokatit mbrojtés té caktuar kryesisht dhe té psikologut.

Gjithashtu pérgjaté inspektimit dhe bisedés me oficerét e policisé gjygésore
konstatuam se prania e psikologut sigurohej nga Urdhri i Psikologut. Me shkresé
Nr,4 Prot, daté 08.01.2024 té gjitha komisariatet né varési té Drejtorisé Vendore té
Policisé Tirané jané informuar né lidhje me pérditésimin e listés sé psikologéve
asistues pér té miturit gjaté procesit té intervistimit nga ana e oficerit té policisé, si dhe
psikologét e certifikuar si eksperté asistues dhe vlerésues.

Né rastet kur té shogéruarit paragesin probleme shéndetésore, punonjésit e policisé
lajméronin urgjencén dhe i shogéronin ata né Qendrén Spitalore Universitare Néné-
Tereza Tirané, pér té marré ndihmén mjekésore.

Gjaté inspektimit u konstatua se né korridoret e godinés té kétij komisariati ishin
afishuar postera me té drejtat ligjore té personave té shogéruar né organin e policisé.
Avokati i Popullit thekson se posterat duhet t¢ vendosen brenda ambienteve té
dhomave té shogérimit pasi pérgjaté kalimit né korridor nuk garantohet leximi dhe
kuptimi i tyre nga té shogéruarit.

Gjithashtu konstatuam se né kété komisariat zbatohej praktika pér pajisjen e personit
té shogéruar me kartén e té drejtave té personave té shogéruar, gé né momentin e
shogérimit né mjediset e kétij komisariati, kartat e té drejtave ishin té printuara dhe
géndronin tek zyra e oficerit té shérbimit.

Pér sa mé sipér dhe me géllim zgjidhjen e problemeve té konstatuara gjaté kétij
inspektimi, bazuar n€ pikén 3 t& nenit 63 té Kushtetutés ku parashikohet se: “Avokati
I Popullit ka té drejté té béjé rekomandime dhe té propozojé masa kur véren shkelje té
té drejtave dhe lirive té njeriut nga administrata publike” dhe né bazé té nenit 21/b t&
ligjit nr. 8454 dt.04.02.1999 “Pér Avokatin e Popullit”, i ndryshuar, ku pércaktohet se:
“Avokati i Popullit paraget rekomandime pér vénien né vend té sé drejtés sé shkelur
tek organi administrativ, qé, sipas tij ka shkaktuar shkelje té té drejtave dhe lirive”,

REKOMANDOJME:

1. Marrjen e masave pér ndértimin e dhomave né Komisariatin e Policisé Nr.3 Tirané
té ndara mé vete pér graté, meshkujt madhoré dhe té miturit, sipas parashikimeve
té béra né€ ligjin nr.108/2014 “Pér Policin€ e Shtetit” i ndryshuar, dhe procedurés
standarde dhe Urdhrin e Drejtorit té Pérgjithshém té Policisé sé Shtetit nr.894, daté

19.07.2022, pér miratimin e procedurés standarde “Rregullat pér trajtimin e
shtetasve qé shogérohen né mjediset e policisé”, ku parashikohet se dhomat e
shogérimit duhet té jené me sipérfage dhe hapésira té bollshme pér géndrim.

Marrjen e masave pér ndértimin e tualeteve té ndara mé vete pér gra dhe burra
sipas parashikimeve né procedurén standarde “Rregullat teknike té shogérimit né
mjediset e Policis€ sé Shtetit”, miratuar me Urdhrin e Drejtorit t€ Pérgjithshém té
Policisé sé Shtetit nr. nr.894, daté 19.07.2022.

Marrjen e masave pér rikonstruksionin e dhomés pér t¢ shogéruarit né moshé
madhore dhe sigurimin e kushteve té pérshtatshme té géndrimit né té.

Marrjen e masave té menjéhershme, pér marrjen né dorézim dhe vénien né
funksionim té ambientit pér intervistim e té miturve né konflikt me ligjin, dhe
nxjerrjen e pérgjegjésive ndaj punonjésve té cilét nuk kané marré masa pér vénien
né funksion té kétij ambienti ndonése i pérfunduar prej 5 vitesh.

Marrjen e masave té nevojshme, pér krijimin mé vete té zyrés ku merren né pyetje
personat e shogéruar si dhe instalimin e sistemit té monitorimit me kamera brenda
saj, pér monitorimin e veprimeve procedurale nga oficerét e policisé gjygésore.

Marrjen e masave pér vendosjen e posterave me té drejtat e personave té shogéruar,
brenda ambienteve té dhomave té shogérimit pasi pérgjaté kalimit né korridor
nuk garantohet leximi dhe kuptimi i tyre nga té shogéruarit.

Marrjen e masave pér té siguruar ujé té pijshém dhe vakt ushgimor nése géndrojné
pér njé kohé té gjaté brenda ambienteve té komisariatit.

Pér géndrimin gé do té mbani dhe masat gé do té merrni né zbatim té kétij
rekomandimi, té vihemi né dijeni brenda afatit 30 ditor sipas nenit 22 té ligjit Nr. 8454,
daté 04.02.1999 “Pér Avokatin e Popullit”, 1 ndryshuar

Duke besuar né mirékuptimin dhe bashképunimin tuaj.

KOMISIONER

AHMET PRECI

